গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, মঙ্গলবার ২০ অক্টোবর ২০১৫, ৫ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
মন্ত্রিসভায় সাংবিধানিক পদে বেতন-ভাতা বৃদ্ধির প্রস্তাব অনুমোদন 
২।
যাত্রীদের কাছ থেকে অতিরিক্ত ভাড়া নিলে কঠোর ব্যবস্থা : সড়কমন্ত্রী
৩।
চিকিৎসার নামে প্রতারণা বরদাশত করা হবে না 

: ভুয়া ডাক্তার ও ওষুধের বিরুদ্ধে কঠোর হুঁশিয়ারি স্বাস্থ্যমন্ত্রীর 
৪।
নারীদের পেছনে রেখে টেকসই উন্নয়ন অসম্ভব : শিক্ষামন্ত্রী
৫।
পোকায় খাওয়া গম ফ্রান্সে ফেরত পাঠানো হচ্ছে 

-আমদানিকারক প্রতিষ্ঠানকে কালো তালিকাভুক্ত করা হয়েছে : খাদ্যমন্ত্রী
৬।
কল ড্রপ : গ্রাহকদের ক্ষতিপূরণের সিদ্ধান্ত 

- দুই মাস সময় পেল অপারেটররা
৭।
মেডিকেলে ভর্তি পরীক্ষার প্রশ্নফাঁসের প্রমাণ সংগ্রহে তদন্ত কমিটি
৮।
আপদকালীন পরিস্থিতি মোকাবিলায় প্রস্তুত আমরা : র‌্যাব মহাপরিচালক
৯।
বাংলাদেশ সরকার বিদেশিদের নিরাপত্তায় দ্রুত সাড়া দিচ্ছে  : মার্কিন রাষ্ট্রদূত 
১০।
হযরত শাহজালাল আন্তর্জাতিক বিমানবন্দরে দুই কোটি টাকার ভিওআইপি যন্ত্রাংশ জব্দ 
১১।
ইলিশের বিশ্বে উদাহরণ বাংলাদেশ 

: বাংলাদেশে ইলিশের আহরণ প্রতিবছর ৮ থেকে ১০ শতাংশ হারে বাড়ছে
চলমান পাতা/২
=০২=
১।
মন্ত্রিসভায় সাংবিধানিক পদে বেতন-ভাতা বৃদ্ধির প্রস্তাব অনুমোদন 

সরকারি কর্মচারীদের নতুন বেতন কাঠামোর সঙ্গে সঙ্গতি রেখে রাষ্ট্রপতি, প্রধানমন্ত্রী এবং সাংবিধানিক অন্যান্য পদে বেতন-ভাতা বৃদ্ধির প্রস্তাবের অনুমোদন দিয়েছে মন্ত্রিসভা। প্রধানমন্ত্রী শেখ হাসিনার সভাপতিত্বে গতকাল ১৯ অক্টোবর সোমবার বাংলাদেশ সচিবালয়ে মন্ত্রিসভার নিয়মিত বৈঠকে এ অনুমোদন দেওয়া হয়। বৈঠক শেষে মন্ত্রিপরিষদ সচিব এম মোশাররাফ হোসাইন ভূইঞা সাংবাদিকদের বলেন, মন্ত্রিসভা রাষ্ট্রপতি, প্রধানমন্ত্রী, স্পিকার, প্রধান বিচারপতি, মন্ত্রী, ডেপুটি স্পিকার, আপিল বিভাগ ও হাইকোর্ট বিভাগের বিচারক, প্রতিমন্ত্রী, উপ-মন্ত্রী ও সংসদ সদস্যবৃন্দের বেতন-ভাতা বৃদ্ধির ৬টি খসড়া সংশোধনী প্রস্তাবের অনুমোদন দিয়েছে। এতে বেতন-ভাতা প্রায় দ্বি-গুণ বৃদ্ধির প্রস্তাব করা হয়েছে। সূত্র-ইত্তেফাক (পৃ.১,ক.১), প্রথম আলো (পৃ.১,ক.৭), ইনকিলাব (পৃ.১,ক.২), ডেইলি স্টার (পৃ.১,ক.১), ডেইলি সান (পৃ.১,ক.৬)।
২।
যাত্রীদের কাছ থেকে অতিরিক্ত ভাড়া নিলে কঠোর ব্যবস্থা : সড়কমন্ত্রী

সড়ক ও সেতুমন্ত্রী ওবায়দুল কাদের বলেছেন, গণপরিবহণে যাত্রীদের কাছে অতিরিক্ত ভাড়া নিলেই কঠোর ব্যবস্থা নেওয়া হবে। আবার ব্যবস্থা নিতে গেলেই সমস্যা। ব্যবস্থা  নিলেই জনদুর্ভোগ হবে; এজন্য কোনো ব্যবস্থা নেওয়া যাবে না-এটা ঠিক না। তাই সাময়িক ভোগান্তি হলেও ব্যবস্থা  নিতেই হবে। অতিরিক্ত ভাড়ার বিরুদ্ধে অভিযান চলবেই। এছাড়া রাষ্ট্রায়ত্ত পরিবহণ প্রতিষ্ঠান বিআরটিসির বাসে যাতে অতিরিক্ত ভাড়া আদায় না করা হয় সেজন্য ডিপো ম্যানেজারদের সতর্ক থাকার নির্দেশ দেন সড়ক ও সেতুমন্ত্রী। সূত্র-সংবাদ (পৃ.১,ক.৫), প্রথম আলো (শেষ পৃ.,ক.২), সমকাল (পৃ.১,ক.৪), বাংলাদেশ টুডে (শেষ পৃ.,ক.৬)।
৩।
চিকিৎসার নামে প্রতারণা বরদাশত করা হবে না 

: ভুয়া ডাক্তার ও ওষুধের বিরুদ্ধে কঠোর হুঁশিয়ারি স্বাস্থ্যমন্ত্রীর 

স্বাস্থ্য ও পরিবার কল্যাণমন্ত্রী মোহাম্মদ নাসিম ভুয়া চিকিৎসক ও ওষুধের বিরুদ্ধে কঠোর হুঁশিয়ারি উচ্চারণ করে বলেছেন, চিকিৎসার নামে প্রতারণা বরদাশত করা হবে না। গতকাল ১৯ অক্টোবর সোমবার রাজধানীর বিয়াম মিলনায়তনে হামদর্দ ল্যাবরেটরিজ (ওয়াকফ) বাংলাদেশ আয়োজিত ‘স্বাস্থ্য, শিক্ষা ও মানবকল্যাণে হামদর্দ’ শীর্ষক এক আলোচনা সভায় প্রধান অতিথির বক্তব্যে স্বাস্থ্যমন্ত্রী এসব কথা বলেন। সূত্র-ইত্তেফাক (শেষ পৃ.,ক.১), জনকণ্ঠ (শেষ পৃ.,ক.৮), সমকাল (পৃ.৪,ক.৬)।
৪।
নারীদের পেছনে রেখে টেকসই উন্নয়ন অসম্ভব : শিক্ষামন্ত্রী

শিক্ষাক্ষেত্রে নারীদের সমান সুযোগের নিশ্চয়তা দাবি করে শিক্ষামন্ত্রী নুরুল ইসলাম নাহিদ বলেছেন, নারীরা সমাজের যে কোনো দায়িত্ব পালন করতে সমর্থ হবে যদি তাদের জন্য সমান সুযোগ নিশ্চিত করা যায়। নারীদের পেছনে রেখে দেশের টেকসই উন্নয়ন সম্ভব নয়। গতকাল ১৯ অক্টোবর সোমবার ব্রিটিশ কাউন্সিল মিলনায়তনে ব্রিটিশ কাউন্সিল আয়োজিত সিম্পোজিয়ামের সমাপনী অনুষ্ঠানে তিনি এসব কথা বলেন। অ্যাকসেস পয়েন্ট ও প্রোগ্রেশন পাথওয়ের ওপর এ সিম্পোজিয়ামে সহযোগী ছিল জাতীয় দক্ষতা উন্নয়ন কাউন্সিল। সূত্র-সমকাল (পৃ.৪,ক.৫), যায়যায়দিন (পৃ.১৫,ক.৪)।
৫।
পোকায় খাওয়া গম ফ্রান্সে ফেরত পাঠানো হচ্ছে 

-আমদানিকারক প্রতিষ্ঠানকে কালো তালিকাভুক্ত করা হয়েছে : খাদ্যমন্ত্রী

আবারও নি¤œমানের গম আমদানির খবর পাওয়া গেছে। এবার মংলা বন্দরে আসা খাবার অনুপযোগী ও নি¤œমানের ২১ হাজার টন গম গ্রহণ না করার সিদ্ধান্ত নিয়েছে আমদানিকৃত গম খালাস তদারকি কমিটি। এ প্রসঙ্গে জানতে চাইলে খাদ্যমন্ত্রী অ্যাডভোকেট কামরুল ইসলাম সংবাদ মাধ্যমকে বলেন, মংলা বন্দরে আসা নি¤œমানের ২১ হাজার টন গম ফ্রান্সে ফেরত পাঠানো হচ্ছে। খাওয়ার অনুপযোগী এই গম গ্রহণ না করার সিদ্ধান্ত নেওয়া হয়েছে। সূত্র-জনকণ্ঠ (পৃ.১,ক.৩), সংবাদ (পৃ.১,ক.২), ডেইলি স্টার (পৃ.১,ক.৩), নিউ এজ (পৃ.১,ক.২)।
৬।
কল ড্রপ : গ্রাহকদের ক্ষতিপূরণের সিদ্ধান্ত 

- দুই মাস সময় পেল অপারেটররা

কল ড্রপ হলে গ্রাহককে ক্ষতিপূরণ দিতে হবে বলে সিদ্ধান্ত নিয়েছে টেলিযোগাযোগ মন্ত্রণালয়। তবে কীভাবে এই ক্ষতিপূরণ দেওয়া হবে সেই পদ্ধতি এখনো ঠিক হয়নি। আগামী ডিসেম্বরের মধ্যে মোবাইল ফোন অপারেটরদের কল ড্রপ সহনীয় পর্যায়ে নিয়ে আসতে নির্দেশ দেওয়া হয়েছে। এরপর থেকেই ক্ষতিপূরণ দিতে হবে। তবে ক্ষতিপূরণ হিসেবে ক্যাশ ব্যাক, মিনিট ফেরত বা ডেটা দেওয়া হতে পারে। কি ফেরত দেবেন সেই সিদ্ধান্ত নেবেন মোবাইল ফোন অপারেটররাই। গতকাল ১৯ অক্টোবর সোমবার টেলিযোগাযোগ মন্ত্রণালয়ে মোবাইল ফোন অপারেটরদের শীর্ষ কর্মকর্তাদের সঙ্গে ডাক ও টেলিযোগাযোগ প্রতিমন্ত্রী তারানা হালিমের বৈঠকে এসব সিদ্ধান্ত নেওয়া হয়। সূত্র-ইত্তেফাক (পৃ.১,ক.২), প্রথম আলো (শেষ পৃ.,ক.৬), যুগান্তর (পৃ.১,ক.৩), ডেইলি স্টার বিজনেস (পৃ.১,ক.৪), ইন্ডিপেনডেন্ট (পৃ.১,ক.১)।
৭।
মেডিকেলে ভর্তি পরীক্ষার প্রশ্নফাঁসের প্রমাণ সংগ্রহে তদন্ত কমিটি

সারাদেশের মেডিকেল ও ডেন্টাল কলেজসমূহের ভর্তি পরীক্ষার প্রশ্নফাঁসের প্রতিবাদে ও পুনঃপরীক্ষার দাবিতে দীর্ঘদিন ধরে চলমান আন্দোলনের অংশ হিসেবে ১৭ সদস্যবিশিষ্ট একটি গণতদন্ত কমিটি গঠন করা হয়েছে। এ কমিটি প্রশ্নফাঁসের প্রমাণ সংগ্রহ ও যাচাই করে প্রশ্নফাঁসের বিষয়টি প্রমাণাকারে তুলে ধরবে। গতকাল ১৯ অক্টোবর সোমবার ঢাকা বিশ্ববিদ্যালয়ের ছাত্র-শিক্ষক কেন্দ্রের (টিএসসি) ক্যাফেটেরিয়ায় আলোচনা সভা শেষে কমিটি গঠন করে সাংবাদিকদের সামনে পেশ করা হয়। বিশিষ্ট অর্থনীতিবিদ ও জাহাঙ্গীরনগর বিশ্ববিদ্যালয়ের শিক্ষক অধ্যাপক আনু মুহম্মদকে আহ্বায়ক করে এ ১৭ সদস্যবিশিষ্ট কমিটি গঠন করা হয়। সূত্র-সংবাদ (শেষ পৃ.,ক.৩), ইত্তেফাক (পৃ.১,ক.৫), প্রথম আলো (পৃ.২,ক.৫), ডেইলি সান (শেষ পৃ.,ক.৬),  নিউ নেশন (শেষ পৃ.,ক.৮)।
৮।
আপদকালীন পরিস্থিতি মোকাবিলায় প্রস্তুত আমরা : র‌্যাব মহাপরিচালক

র‌্যাবের মহাপরিচালক (ডিজি) বেনজির আহমেদ বলেছেন, যেকোনো আপদকালীন পরিস্থিতি মোকাবিলায় র‌্যাব প্রস্তুত রয়েছে। র‌্যাব বিভিন্ন গোয়েন্দা সংস্থার সঙ্গে সমন্বয় করে গোয়েন্দা সরঞ্জাম ব্যবহার করছে। রাজধানীর বনানীর সার্বজনীন পূজাম-প পরিদর্শনকালে তিনি সাংবাদিকদের এসব কথা বলেন। সূত্র-সংবাদ (শেষ পৃ.,ক.৬), ইত্তেফাক (পৃ.২,ক.৩), যায়যায়দিন (পৃ.৩,ক.৫), ডেইলি স্টার (পৃ.৩,ক.১), নিউ নেশন (পৃ.১,ক.৮)।
৯।
বাংলাদেশ সরকার বিদেশিদের নিরাপত্তায় দ্রুত সাড়া দিচ্ছে  : মার্কিন রাষ্ট্রদূত 

মার্কিন রাষ্ট্রদূত মার্শা বার্নিকাট বলেছেন, নানা হুমকির মধ্যেও বিদেশিদের নিরাপত্তা নিশ্চিত করতে বাংলাদেশ সরকার খুবই দ্রুত সাড়া দিচ্ছে। ইতালির নাগরিক তাভেলা সিজার ও জাপানের কুনিয়ো হোশির নির্মম মৃত্যু আমাদের সবার অনুভূতিতে ব্যাপক নাড়া দিয়েছে। তাদের পরিবার ও দেশকে সমবেদনা জানিয়ে রাষ্ট্রদূত বার্নিকাট বলেন, বাংলাদেশ বিদেশিদের পর্যাপ্ত নিরাপত্তা দিচ্ছে, এটা প্রশংসনীয়। মার্কিন রাষ্ট্রদূত গতকাল ১৯ অক্টোবর সোমবার নারীর ক্ষমতায়ন ও জেন্ডার সমতা বিষয়ে ফেসবুক আড্ডায় সাধারণ মানুষের প্রশ্নের জবাবে একথা বলেন। সূত্র-ইত্তেফাক (শেষ পৃ.,ক.৮), জনকণ্ঠ (পৃ.১,ক.৮), যুগান্তর (শেষ পৃ.,ক.৮), ডেইলি স্টার (শেষ পৃ.,ক.৬), ইন্ডিপেনডেন্ট (শেষ পৃ.,ক.৭)।
১০।
হযরত শাহজালাল আন্তর্জাতিক বিমানবন্দরে দুই কোটি টাকার ভিওআইপি যন্ত্রাংশ জব্দ 

হযরত শাহজালাল আন্তর্জাতিক বিমানবন্দরে গতকাল ১৯ অক্টোবর সোমবার মিথ্যা ঘোষণায় পণ্য খালাসের সময় মেট্রোনেট বিডি লিমিটেড নামে রাজধানীর একটি প্রতিষ্ঠানের আমদানিকৃত দুই কোটি টাকা মূল্যের ভিওআইপি যন্ত্রাংশ জব্দ করেছে শুল্ক গোয়েন্দা বিভাগ। নেপটুন ট্রেডিং নামেও ক্লিয়ারিং ফরওয়ার্ডিং এজেন্ট বিটিআরসির ভুয়া সার্টিফিকেট ও মিথ্যা ঘোষণায় কম্পিউটার পার্টস বলে এই অবৈধ পণ্য কার্গো আমদানি শাখার গেট দিয়ে খালাসের চেষ্টা করে। গোপন সংবাদের ভিত্তিতে কার্গো গেটে ভিওআইপি যন্ত্রাংশ ভর্তি ২৯টি কার্টন আটক করা হয়। শুল্ক গোয়েন্দা ও তদন্ত অধিদপ্তরের মহাপরিচালক ড. মইনুল খান জানান, জড়িত চক্রের বিরুদ্ধে আইনানুগ ব্যবস্থা নেওয়া হচ্ছে। সূত্র-সমকাল (পৃ.৪, ক.৬), প্রথম আলো (পৃ.৯,ক.১), ইন্ডিপেনডেন্ট (পৃ.২,ক.৫)।
১১।
ইলিশের বিশ্বে উদাহরণ বাংলাদেশ 

: বাংলাদেশে ইলিশের আহরণ প্রতিবছর ৮ থেকে ১০ শতাংশ হারে বাড়ছে

ইলিশ আছে-বিশ্বের এমন ১১টি দেশের মধ্যে ১০টিতেই ইলিশের উৎপাদন কমছে। একমাত্র বাংলাদেশেই ইলিশের উৎপাদন বাড়ছে। ওয়ার্ল্ড ফিসের পর্যবেক্ষণ অনুযায়ী, বিশ্বের মোট ইলিশের ৬৫ শতাংশ উৎপাদিত হয় বাংলাদেশে। ইলিশের আহরণ বৃদ্ধিতে বাংলাদেশের কৌশল অনুসরণ করছে ভারত ও মিয়ানমার। বাংলাদেশ ২০০২ সাল থেকে পর্যায়ক্রমে ইলিশের ডিম পাড়া ও বিচরণক্ষেত্র চিহ্নিত করেছে, যেখানে বছরের আট মাস জাটকা ধরা নিষিদ্ধ। সূত্র-প্রথম আলো এ বিষয়ে লিড নিউজ ছেপেছে। 
সম্পাদকীয়
ক.
প্রথম আলো, যুগান্তর, ইনকিলাব, যায়যায়দিন, ডেইলি স্টার : রাজধানী ঢাকায় কোনো ঘোষণা ছাড়া সাত ঘণ্টা বাস চলাচল বন্ধ থাকার ঘটনাই প্রমাণ করে দেশের গণপরিবহণ ব্যবস্থার ওপর কারও নিয়ন্ত্রণ নেই উল্লেখ করে গণপরিবহণ খাতের এসব অনিয়ম দূর করতে সংশ্লিষ্ট কর্তৃপক্ষের হস্তক্ষেপ কামনা;  

খ.
ইত্তেফাক, জনকণ্ঠ : রাজধানী ঢাকাকে বসবাসের উপযোগী করতে সিটি কর্পোরেশনের উদ্যোগ ও শহরবাসীর সহযোগিতার বিকল্প নেই বলে মন্তব্য;

গ.
জনকণ্ঠ : ধর্মের দোহাই দিয়ে একের পর এক নৃশংস হত্যাকা- ঘটানোয় উদ্বেগ প্রকাশ করে আইন যাতে অন্যায়ভাবে কেউ নিজের হাতে তুলে নিতে না পারে সেটা নিশ্চিত করার সুপারিশ; 

ঘ.
সংবাদ : সরকারের দিক থেকে বারবার সিদ্ধান্ত বদলের কারণে মালয়েশিয়ায় জনশক্তি রপ্তানিতে অচলাবস্থা নিরসনে কার্যকর পদক্ষেপ নেওয়ার ওপর গুরুত্বারোপ; 

ঙ.
সমকাল : রাজধানীর কারওয়ান বাজারে ৭২ হাজার বর্গফুট জায়গা জুড়ে দেশের প্রথম সফটওয়্যার টেকনোলজি পার্ক উদ্বোধন করায় ডিজিটাল বাংলাদেশ গড়ার পক্ষে এটি মাইলফলক হয়ে থাকবে বলে আশা প্রকাশ;

চ.
ডেইলি স্টার, ইন্ডিপেনডেন্ট : মেয়েদের বিয়ের বয়স ১৮ বৎসর বহাল থাকায় মহিলা ও শিশু বিষয়ক প্রতিমন্ত্রীকে অভিনন্দন জানিয়ে এ বিষয় নিয়ে ব্যতিক্রম সব ধরনের শর্ত বাতিল করার সুপারিশ; 

ছ.
ইন্ডিপেনডেন্ট : ভারতকে ট্রানজিট সুবিধা দেওয়ার ক্ষেত্রে বাংলাদেশকেও ভারতের কাছ থেকে সমান সুবিধা পাওয়া নিশ্চিত করতে কঠোর অবস্থান নেওয়ার আহ্বান;

জ.
ডেইলি সান : শিশু নির্যাতনকারীদের সরকার কোনোভাবেই রেহাই দেবে না বলে প্রধানমন্ত্রী শেখ হাসিনার হুঁশিয়ারিকে বর্তমান প্রেক্ষাপটে অতীব তাৎপর্যবহ উল্লেখ করে এ ধরনের অপরাধ দমনে কঠোর পদক্ষেপ গ্রহণের সুপারিশ; 

ঝ.
নিউজ টুডে: উপসাগরীয় অঞ্চলগুলোতে বাংলাদেশি শ্রমিক পাঠানোর ক্ষেত্রে রিক্রুটিং এজেন্সিগুলো যেন প্রতারণার আশ্রয় না নিতে পারে সেজন্য সরকারকে সতর্ক ব্যবস্থা নেওয়ার আহ্বান; 

ঞ.
নিউ এজ : ফ্রান্স থেকে নি¤œমানের গম আমদানি কোনোভাবেই গ্রহণযোগ্য নয় বলে উল্লেখ করে শুধু সরকারি অর্থের অপচয়ই নয় একই সঙ্গে জনগণের স্বাস্থ্যঝুঁকিও বিবেচনায় নেওয়ার ওপর গুরুত্বারোপ করে সম্পাদকীয় প্রকাশ করেছে।  
উপ-সম্পাদকীয়

ইত্তেফাক পত্রিকায় প্রকাশিত কলামে স্থানীয় সরকার নির্বাচন রাজনৈতিক দলের নামে হবে না নির্দলীয় ভিত্তিতে হবে এই প্রশ্নের চেয়েও গুরুত্বপূর্ণ হলো নির্বাচন অবাধ, সুষ্ঠু ও নিরপেক্ষভাবে পরিচালিত হবে কিনা তা উল্লেখ করা হয়েছে। 
নিবন্ধ ও ফিচার

যায়যায়দিন পত্রিকায় প্রকাশিত ‘গণপরিবহণের ভাড়া নিয়ে নৈরাজ্য’ শিরোনামের নিবন্ধে মীর আব্দুল আলীম পরিবহণ সেক্টরে নির্ধারিত ভাড়ার অতিরিক্ত যদি কেউ আদায় করে তার যথাযথ শাস্তি নিশ্চিত করার পাশাপাশি প্রতিকারমূলক ব্যবস্থা সরকারকে নিতে হবে বলে অভিমত প্রকাশ করেছেন।  

